
ТАЦРИЗИ МУЦАРРИЗИ РАСМЙ 
доктори илми филология, профессор, мудири кафедраи ВАО-и чопй ва 
PR-и Муассисаи таълимии байнидавлатии маълумоти олии «Донишгохи 
(славянй) Россия ва Точикистон» Муллоев Шариф Бокиевич ба 
диссертатсияи номзадии Саидзода Шодонаи Иброхим дар мавзуи 
«Инъикоси сиёсати давлатии чавонон дар барномахои телевизиони 
точик (дар мисоли барномахои телевизионхои «Точикистон» ва 
«Сафина»)» барон дарёфти дарачаи илмии номзади илми филология аз 
руйи ихтисоси 10.01.10 - Рузноманигорй

Мутобикати диссертатсия ба ихтисос ва самти илм, ки аз р^йи онхо 

диссертатсия ба хи моя пешниход шудааст. Кдбл аз хама, бояд зикр намуд, 

ки ба ниёзхои муосири чавонон мутобик шудани сиёсати чории Хукумати 

мамлакат раванди мудовим ва муттасил мебошад, ки аз дастуру супоришхои 

бевоситаи Асосгузори сулху вахдати миллй - Пешвои миллат, Президента 

Чумхурии Тодикистон мухтарам Эмомали Рахмон бармеояд. Тачриба нишон 

медихад, ки сиёсати давлатй дар ин самт вобаста ба раванду тамоюл ва 

падидахои гуногун тагйир ёфта, мукаммал гардидааст. Пажухишхое, ки 

нисбат ба хаёти чавонон дар кишвар дар партави тасмимхои Хукумати 

кишвар дар солхои сохибистиклолй сурат гирифтаанд, нишон медиханд, ки 

давлат ба сифати дастгохи идоракунанда талош дорад вобаста ба талаботхои 

ичтимой, иктисодй ва фархангию маънавии наели чавон ташаббусхои 

марбутаро амалй созад. Дар мехвари мухтавои кулли ташаббусу тасмимхои 

сиёсати давлатии чавонон - чй дар тартибу мукаррар кардани санадхои 

меъёриву хукукй ва чй чорабинихои амалй лозим аст, ки манфиатхои миллй 

дар фаъолияти чавонон хифз ва гиромй дошта шаванд.

Дар диссертатсия инъикоси хаёти чавонон дар ду шабакаи телевизионй 

- «Точикистон» ва «Сафина» тахкик шуда, ба муайян кардани тарзи бозтоби 

татбики самтхои сиёсати давлатии чавонон дар онхо равона шудаанд. 

Бинобар ин, диссертатсия ба шиносномаи ихтисоси илмй — 10.01.10 - 

Рузноманигорй мутобикат мекунад.

Мубрам будани мавзуи диссертатсия. Диссертатсия ва мавзуи он 

барои илми журналистикаи телевизиони точик актуалй аст. Тахкики 

масъалахои сиёсати давлатии чавонон дар пардаи телевизион дар шароити 

кунунии Точикистони сохибистиклол ахаммияти мухим ва хосаи назариявию 

амалй дорад. Вокеияти зиндагй ва хаёти имрузаи чомеаи чахонй собит 

месозад, ки агар шахрвандон маърифати зарурй ва сатхи баланди худшиносй 

надошта бошанд, дар байни онхо вахдату якдилй таъмин намегардад. Яъне, 

тахкици хаматарафаи илмй-назариявии масъалаи мазкур дар шароити кунунй 

тахлили доманадорро такозо менамояд.

К,айд намудан зарур аст, ки солхои охир дар адабиёти илмй ва оммавй- 

сиёсй чанбаъхои ичтимой-сиёсй, маърифатй-мафкуравй ва ахлокии татбики 

сиёсати давлатии чавонон мавриди тахкик карор дода шудааст, вале бисёр 

пахлухои мухимми рохандозии сиёсати давлатии чавонон дар Точикистон аз 

назари тахкик ДУР мондааст.

Аз руйи тахлили вазъи сиёсии Чумхурии Точикистон вазифахои асосии 

идеали сиёсии мо бояд аз ягонагии миллй, дустй, бародарй ва муттахидии 

халцхои сокини кишварамон иборат бошад. Яке аз вазифахои мухимми 

сиёсати давлатии чавонон иштироки фаъолонаи онхо дар хамаи сохахои 

кишвар аст, яъне чавонони Точикистон бояд фаъолияти худро барои устувор 

гардонидани ягонагии Точикистон ва бехтар кардани шароити зиндагии халк 

равона созанд. Сиёсати давлатии чавонон дар чумхурии мо бо сохибистиклол 

гардидани Точикистон ташакккул ёфта, айни хол ба устувории ичтимой- 

сиёсй ва андешидани мачмуи тадбирхо, ки барои инкишофи минбаъдаи он 

зарур аст, ниёз дорад.

Тавре олимон ишора мекунанд, сиёсати давлатии чавонон ин сиёсати 

дохилии давлат оид ба танзим намудани муносибати чавонон бо давлат 

мебошад. Чавонон объекта манфиатхои миллии давлатанд, хамчунин яке аз 

омилхои таъминкунандаи давлат ва чамъият махсуб мегарданд. Наели 

навраси оянда нисбат ба вазифахои хифз ва тараккиёти кишвар ва химояи 

арзишхои мероей ва фархангии Ватан бояд алокаи зич дошта бошанд.

Зарурати сиёсати махсуси муносибатро бо чавонон, хусусият ва 

холатхои онро чамъият муайян мекунад. Зеро чавонон дар чамъият 

вазифахои хоси худро ба чо меоранд, аз ин ру чойивазкунии онхо аз цониби 

гурухи дигари идтимой-демографй имконпазир нест.

Аз тахкикоти анчомдодаи Саидзода Ш.И. мо хулоса мекунем, ки 

сиёсати давлатии чавонон хусусияти доимоамалкунанда ва эчодкоронаро 

дошта, он хамеша дар инкишоф, васеъ гардидан ва тачдиди вазъи дохилии 

давлат аст. Сиёсати давлатии чавонон дар такя ба акидахои умумибашарй ва 

анъанахо барои татбики хадафхои асосии давлат ва Хуку мат фаъолият 

мекунад (сах. 27).
Сиёсати давлатии чавонон хамчун кувваи халкунанда дар устувор 

гардонидани алокаи байни давлат ва вазъи ичтимой-сиёсии чомеа накши 

мухим мебозад (сах. S3). Довталаб бар ин акида аст, ки сиёсати давлатии 

чавонон перомуни мавкеъ ва манзалати худ усули илман асосноки 

идоракунии фаъолият ва созмонхои чавонон, ки дар дохили давлат амал 

мекунанд, хисобида шудааст (сах. 137).
Бинобар ин, омузиши инъикоси хаёти чавонон дар ВАО ва накши онхо 

дар татбики сиёсати давлатй ба мавзуи мухимми илмй мубаддал гардид. 

Махсусан телевизион дар ин самт дар бистсолаи охир ба сифати асоситарин 

расона хизмат кардааст, зеро бо таваччух ба аудитория имконоти телевизион 

бештар аз дигар анвои ВАО мебошад. Аз хамин зовия, дар сатхи илмй 

баррасй кардани ин мавзуъ ахаммияти хосаи ичтимоию сиёсй дорад.

Дарачаи навгонии натичахои дар диссертатсия бадастомада ва 

нуктахои илмие, ки барои химоя пешниход мешаванд. Бояд гуфт, ки дар 

диссертатсия бори аввал татбики сиёсати давлатии чавонон дар хамбастагй 

бо таъйиноти журналиста илман тахкик шуда, бо нишон додани ухдадорй ва 

ташаббусхои чониби давлат ахаммияти ВАО дар ин самт бозгу гардидааст. 

Накши ВАО, ба хусус шабакахои телевизионии «Точикистон» ва «Сафина» 

дар татбики сиёсати давлатии чавонон мушаххасан баррасй гардида, 

вижагихои барномасозй бо бурду бохташ нишон дода шудааст.

Масъулиятхои давлат, чомеаи шахрвандй ва ниходхои танзимкунандаи 

сиёсати давлатй дар бахши чавонон ва сиёсати иттилоотй мушаххасан таъкид 

шуда, ба баррасии проблемами ичтимоию равонии чавонон чун кишри 

осебпазири чомеа дар ВАО ва ба ин восита расидагй ба онхо таваччух 

шудааст
Нуктахои асосии ба химоя пешниходшаванда чолиби диктат хастанд. 

Илова бар ин, диссертант назди худ вазифа гузоштааст, ки тасмимхои амалии 

Хукумати Чумхурии Точикистонро чихати бехтар намудани вазъи ичтимоию 

сиёсии чавонон баррасй намуда, барномахои телевизиони «Точикистон» ва 

«Сафина»-ро оид ба дарачаи бозтоби вазъи ичтимой-иктисодии чавонон 

тахдил намояд.

Муайян намудани накши телевизиони «Сафина» дар нишон додани 

вазъи сиёсати давлатии чавонон; мушаххас намудани имконоти жанрхои 

тахлилй дар инъикоси вокеиятхои марбут ба чавонон дар телевизиони 

«Точикистон» ва нишон додани аносири хунарй дар чолибсозии барномахои 

марбут ба чавонони телевизиони «Сафина» аз вазифахои дигари 

диссертатсия масуб меёбад.

Асоснокй ва эътнмоднокии хулосауо ва тавсияхои дар 

диссертатсия зикршуда. Хулосаи диссертатсия дар 16 банди мукаммал 

оварда шуда, ба сифати тавсияхо оид ба истифодаи амалии натичахои тахкик 

4 таклиф манзур гардидааст. Метавон иброз намуд, ки муаллифи 

диссертатсия бо назардошти нуктахои илмй ва тавсияхои амалии ба химоя 

пешниходшаванда, ки хамагй навгонии илмй ба хисоб мераванд, ба дарачаи 

илмии дархостшаванда лоик мебошад.

Ахаммияти илмй, амалй ва нчтимоии натичахои диссертатсия бо 

нишон додани тавсияхо оид ба истифодаи онхо,
Мухтавои диссертатсия метавонад корхои илмию тахкикотии марбут 

ба чавонон ва журналистикаи телевизионро вусъат бахшад. Муаллифи 

диссертатсия бо тахлили барномахои телевизионй майлонхои нави 

муносибатхои иттилоотиро зимни баррасии мавзуъхои ба чавонон дахлдошта 

ёдовар шудааст. Бо овардани мисолхои мушаххас аз хаёти чавонон 

кушидааст, ки ахаммияти тахким бахшидани махсулоти чандрасонаии 

журналистиро бозгу намояд.

Натичахои тахкик барои тахияи барномахои давлатй дар самти сиёсати 

давлатии чавонон, намоишхои гуногуни телевизиони, татбики хадафхои 

иттилоотонй, ташкили курсу семинархо дар факултаю шуъбахои 

рузноманигорй, тахияи китобхои дарсй ва чандин масъалахои дигари вобаста 

ба чавонон муосидат менамояд.

Хдмзамон, чомеаи журналистй, телевизион ва расонахои навин 

метавонанд бо максади пурзур намудани контенти худ дар масъалаи чавонон 

ва стратегияхои идориашон аз хулоса ва натичахои кори диссертатсиони 

метавонанд истифода баранд.

Кисмати асосии тахкик. Боби аввали диссертатсия - «Чднбаъхои 

интимой ва хукукии сиёсати давлатии чавонон дар Точикистон» аз ду фасл 

иборат аст. Фасли аввали боби якум «Мафхум, мохият ва вазифаи сиёсати 

давлатии чавонон» ном дошта, рочеъ ба ин раванд тахкик сурат гирифтааст. 

Дар фасли дугами боби якум - «Асосхои ичтимой-хукукии ташаккули 

сиёсати давлатии чавонон дар Чумхурии Точикистон» баррасй мегардад.

Боби дугам «Накши телевизионхои Точикистон дар баррасии илмию 

амалии сиёсати давлатии чавонон» аз ду фасл иборат аст. Дар фасли якуми 

боби дугам «Вазъи ичтимой-иктисодии чавонон дар барномахои телевизиони 

«Точикистон»» тахкик мешавад. «Накши барномахои телевизиони «Сафина» 

дар татбики сиёсати давлатии чавонон дар Точикистони сохибистиклол» дар 

фасли дугами боби дугам тахкик шудааст.

Боби сеюми диссертатсия - «Рангорангии жанрй дар инъикоси сиёсати 

давлатии чавонон» аз ду фасл иборат мебошад. Дар фасли якуми боби сеюм 

«Истифодаи жанрхои тахдилй дар барномахои марбут ба чавонони 

телевизиони “Точикистон”» мавриди тахкик карор мегирад. Фасли дугами 

боби сеюм оид ба «Аносири хунарии жанрсоз дар барномахои чавонони 

телевизиони «Сафина»» тахкик мешавад.

Дар хулоса натичахои тахкик баррасй гардидаанд. Тахкик дар заминай 

ин мавзуъ нишон нишон дод, ки масъалаи чавонон хануз ба баррасихои 

бештар ниёз дорад. Аз нигохи рохандозии сиёсати давлатй дар ин самт 

кадамхои чиддй гузошта шуда, ба барномарезй ва танзими тасмимхои амалй 

заминаро фарохам мекунанд.

Нашрн натичахои диссертатсия дар мачаллахои такризшавандаи 

илмй. Мухтавои асосии диссертатсия дар 12 макола, аз чумла 6 макола дар 

мачаллахои илмии такризшавандаи Комиссияи олии аттестатсионии назди 

Президенти Чумхурии Точикистон ва 6 мачмуаи маколахои конференсияхои 

чумхуриявй инъикос ёфтаанд ва пурра натичахои диссертатсияро фаро 

мегиранд. Теъдоди маводи чопшудаи диссертант ба талаботи банди 35 Тартиби 

додани дарачахои илмй, ки бо Карори Хукумати Чумхурии Точикистон аз 30 

июни соли 2021, тахти №267 тасдик шудааст, мувофик мебошад.

Мутобикати барасмиятдарории диссертатсия ба талаботи 

Комиссияи олии аттестатсионии назди Президенти Чумхурии 

Точикистон. Диссертатсияи Саидзода Шодонаи Иброхим ба талаботи банди 

31 ва 33 Тартиби додани дарачахои илмй, ки бо Карори Хукумати Чумхурии 

Точикистон аз 30 июни соли 2021, тахти №267 тасдик шудааст, мутобикат 

менамояд. Диссертатсия аз чониби муаллиф мустакилона навишта шуда, 

дорой мазмун ва мантики ягонаи дохилй мебошад. Сатхи навгонии илмии 

диссертатсионй, нуктахои илмй ва пешниходу тавсияхои амалие, ки ба химоя 

пешниход шудаанд, маколахои илмй ва маърузахо дар конференсияхои 

илмй-амалй сахми шахсии муаллифро тасдик менамоянд. Инчунин, тарзи 

навишт, масъалагузорй ва услуби тахкикоти илмй сахми шахсии муаллифи 

диссертатсияро нишон медихад.

Метавон гуфт, аз контексти сиёсати давлатии чавонон бармеояд, ки 

мавкеи давлат ба хаёти чавонон ва неруи чисмониву аклонии онхо дар асосй 

принсипхои волои башарй ва шахрвандй муайян карда шудааст. Татбики 

барномахои давлатй, ки дар заминай сиёсати чавонон кабул шудаанд, далели 

онанд, ки сиёсати давлатй дар ин соха муваффак аст.

Эродхо ба диссертатсия. Бо вучуди муваффакиятхои зиёд, дар 

диссертатсия як катор камбудихо мушохида гардиданд, ки ислохашон ба 

манфиат дониста мешавад:

1. Асосхои ичтимой-сиёсии ташаккули сиёсати давлатии давонон дар 

кулли кишвархои олам ба тадвияти истода аз неруи чавонон равона 

гардидааст, ки масъулияти пешбурди тамоми сохахои хаёти 

дамъиятиро ба ухда гирифта тавонанд. Ин механизмро тамоми 

ниходхои идораи дамъиятй ичро мекунанд. Баррасии асосхои ичтимой- 

хукукии ташаккули сиёсати давлатии чавонон дар Чумхурии 

Точикистон аз чониби довталаб бахои бештари илмй мехохад.

2. Шабакаи телевизионии «Сафина.» дар кишвар тахаввулоти амики фазой 

иттилоотй асос гузошт. Хануз дар моххои аввали таъсисаш бо услубу 

шеваи хос барномахои чолибу диданиро пешкаши тамошобин намуд. 

Аз тахлили мухтавои намоишхои марбут ба хаёти чавонон бармеояд, 

ки шеваву нигориши онхо чолибу таъсирбахш буда, аносири 

барномасозй дар онхо риоя шудааст, вале то кучо ин телевизион 

тавонистааст имруз аудиторияи чавони худро нигох дорад, саволи 

посухталаб буда, зимни мухокимаи ошкорои диссертатсия бо бахси 

довталаби дарачаи илмй бояд асоснок карда шавад.

3. Хуб мешуд, ки дар бахши “Тавсияхо” диссертант шумораи таклифхои 

хешро зиёдтар менамуд ва кормандони идорахои телевизиони ватанй аз 

онхо самаранок истифода мебурданд.

Цисмати хотимавии такриз. Рисолаи такризшаванда аз лихози 

мубрамият, ном ва накши мавзуъ, мукаддима, бобхо ва зербобхо, хулосаю 

сарчашмахо пайдархам ва бо услуби илмй тахия гардидааст. Омузиши матни 

пурраи диссертатсия ва автореферат нишон медихад, ки он кори анчомёфта 

буда, дорой навгонихои илмй ва натичахои боэътимод аст. Автореферата 

диссертатсия, гузоришхои илмй ва маколахои ба чоп расонидаи Саидзода 

Шодонаи Иброхим мухтавои асосии диссертатсияро инъикос намуда, аз 

лаёкати баланди илмии довталаби дарачаи илмй гувохй медиханд.

Диссертатсияи Саидзода Ш. И. бо доираи мавзуъ ва масъалахои 

тахкикй, ки дар шиносномаи ихтисоси илмии 10.01.10 - Рузноманигорй 

таъйин шудаанд, комилан мувофикат мекунад.

Хулоса, диссертатсияи Саидзода Шодонаи Иброхим дар мавзуи 

«Инъикоси сиёсати давлатии давонон дар барномахои телевизиони тодик 

(дар мисоли барномахои телевизионхои «Тодикистон» ва «Сафина»)» кори 

илмй-тахкиции андомёфта ба хисоб рафта, ба талаботи бандхои 31-35-и 

Тартиби додани дарадахои илмй, ки бо карори Хукумати Чумхурии 

Тодикистон аз 30 июни соли 2021, тахти №267 тасдик шудааст, давобгу 

мебошад ва муаллифи он сазовори дарёфти дарадаи илмии номзади илми 

филология аз руйи ихтисоси 10.01.10- Рузноманигорй аст.

Такризи мазкур бо назардошти талаботи бандхои 71 ва 72 Тартиби 

додани дарадахои илмй, ки бо карори Хукумати Чумхурии Тодикистон аз 30 

июни соли 2021, тахти №267 тасдик шудааст, омода гардидааст.

доктори илми филология, профессор, 

маълумотиолии «Донишгохи (ела
Россия ва Точикистон»

«Имзои д.и.филол., профессор 
Муллоев Ш. Б. -ро тасдик, мекунам»
Сардори Раёсати кадрхои ДСРТ

Муллоев Ш.Б.

Рахимов А.А.

«Л?» О г' соли 2023

Сурога: 734000, Чумхурии Тодикистон, 
шахри Душанбе, к, Мирзо Турсунзода, 30 
Талик: (+992) 9350057502, (+992) 917211121
Сомона: https://www.rtsu.tj/ru/
E-mail: mulloev_sharif@mail.ru

